
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У ӦМ
“Олӧма йӧз (2014 – 2018 вояс)” Коми Республикаса уджтас вынсьӧдӧм йылысь
Коми Республикаса Веськӧдлан котыр шуис:

1. Вынсьӧдны “Олӧма йӧз (2011 – 2013 вояс)” Коми Республикаса уджтас содтӧд серти.

2. Лыддьыны вынтӧмӧн “Олӧма йӧз (2014 – 2018 вояс)” Коми Республикаса уджтас вынсьӧдӧм йылысь” Коми Республикаса Веськӧдлан котырлысь 2011 во урасьӧм тӧлысь 28 лунся 34 №-а шуӧм 2014 вося тӧвшӧр тӧлысь 1 лунсянь.

3. Тайӧ шуӧм олӧмӧ пӧртӧм бӧрся видзӧдны Коми Республикаса Юралысьӧс вежысь Т.Н. Николаевалы. 

4. Тайӧ шуӧмыс вынсялӧ 2014 во тӧвшӧр тӧлысь 1 лунсянь. 

Коми Республикаса Юралысь 

“Олӧма йӧз (2014 – 2018 вояс)” 
КОМИ РЕСПУБЛИКАСА УДЖТАС
“Олӧма йӧз (2014 – 2018 вояс)” 

Коми Республикаса уджтаслӧн
ПАСПОРТ
	Уджтас ним            
	“Олӧма йӧз (2014 – 2018 вояс)” Коми Республикаса уджтас (водзӧ – Уджтас)

	Уджтас лӧсьӧдӧмлы подув
	Россия Федерациялӧн Веськӧдлан котырса Веськӧдлысьлӧн тшӧктӧм (2012 во ӧшым тӧлысь 18 лунся ДМ-П12-51 пр №-а сёрнигижӧд)

	Уджтас закажитысь 
	Коми Республикаса йӧзлы отсӧг сетан агентство

	Уджтас дасьтысь 
	Коми Республикаса йӧзлы отсӧг сетан агентство

	Уджтас збыльмӧдысьяс 
	Коми Республикаса йӧзлы отсӧг сетан агентство;

Коми Республикаса йӧзӧс велӧдан министерство;
Коми Республикаса культура министерство;
Коми Республикаса экономика сӧвмӧдан министерство;

Коми Республикаса йӧзлысь дзоньвидзалун видзан министерство;

Коми Республикаын пытшкӧс делӧяс министерство (сёрнитчӧмӧн);
Коми Республикаса печать да юӧр сетан агентство;
Коми Республикаса эмбур агентство;
Коми Республикаса спорт да мортӧс ёнмӧдан агентство;

Коми Республикаса олысьясӧс уджӧн могмӧдӧмӧн веськӧдланін;

меставывса асвеськӧдлан органъяс (сёрнитчӧмӧн);
Войнаса, уджвывса, Вооружённӧй вынъясса да инӧд видзан органъясса ветеранъяслӧн (пенсионеръяслӧн) Коми республиканскӧй ӧтйӧза организация (сёрнитчӧмӧн)

	Уджтаслӧн шӧр мог 
	бурмӧдны олӧма йӧзлысь оланног да олӧм, кыпӧдны найӧс социальнӧя дорйӧмлысь  тшупӧд, ышӧдны участвуйтны олӧма йӧзӧс йӧзкотыр олӧмын

	Уджтаслӧн  могъяс 
	олӧма гражданаӧс социальнӧя дорйӧм котыртӧм инӧд боксянь, юӧртан да кадръясӧн могмӧдӧм боксянь;
бурмӧдны олӧма гражданалысь дзоньвидзалун;
бурмӧдны олӧма гражданалысь оланногсӧ да сетны  содтӧд социальнӧй отсӧг мераяс;

сӧвмӧдны олӧма гражданалысь коммуникационнӧй йитӧдъяс да вежӧр-мывкыд;
ышӧдны участвуйтны олӧма гражданаӧс йӧзкотыр олӧмын;

отсавны сӧвмӧдны канму да йӧз костын ёртасьӧмсӧ да паськӧдны олӧма гражданаӧс социальнӧя могмӧдӧм кузя абу коммерческӧй ӧтйӧза организацияяслысь удж

	Уджтас збыльмӧдан кадколаст 
	2014 - 2018 вояс                                    

	Уджтас сьӧмӧн могмӧдӧмлӧн мында да источникъяс 
	Уджтас сьӧмӧн могмӧдан ӧтувъя ыдждаыс Коми Республикаса республиканскӧй сьӧмкуд сьӧм тшӧт весьтӧ лоӧ 1 045 490,1 сюрс шайт, сы лыдын вояс серти:         

         2014 во  -  199 118,6  сюрс шайт;                    
         2015 во  -  145 803,9 сюрс шайт;                    
         2016 во  -  519 043,2  сюрс шайт;

         2017 во  -  90 762,2 сюрс шайт;

 2018 во -   90 762,2  сюрс шайт              

	Уджтаслӧн торъя мога индикаторъяс (петкӧдласъяс) 
	гражданалӧн пай, кодъяс босьтісны социальнӧй услугаяс олысьясӧс социальнӧя могмӧдан стационарнӧй учреждениеясын, кодъяс шыӧдчисны социальнӧй услуга босьтӧм могысь олысьясӧс социальнӧя могмӧдан стационарнӧй учреждениеясӧ; 

олӧма гражданалӧн пай, кодъясӧс социальнӧя могмӧдӧны гортаныс, татшӧм могмӧдӧмла шыӧдчӧм ӧтувъя лыд серти;

во заводитчӧм вылӧ керка-интернатъясӧ пӧрысьяслы да вермытӧмъяслы ӧчередь;

“Максаковка” дзоньвидзалун видзан да отсӧг сетан республиканскӧй шӧрин” Коми Республикаса канму сьӧмкуд учреждениеын бурдӧдчысь олӧма граждана лыд (быд во);

ӧткӧн олысь олӧма граждана лыд, кодъяслы тырис 80 арӧс, кодъяслы мынтӧма ветлысь-мунысьяслы ветлӧмысь мынтысьӧм вылӧ пособие;

йӧзлы социальнӧй отсӧг сетан юкӧнын канму услугаяс сетан шӧринъясын олӧма гражданаӧс социальнӧя да социально-медицинскӧя могмӧдӧм вылӧ уджалысь мобильнӧй бригадаяслӧн пай йӧзлы социальнӧй отсӧг сетан юкӧнын канму услугаяс сетан став шӧрин лыд серти;

  сиктын олысь олӧма гражданаӧс эновтны позьтӧм отсӧг сетӧм вылӧ мобильнӧй бригадаясӧн могмӧдӧм;

“Коми Республика мутасын олӧма гражданаӧс да вермытӧмъясӧс дӧзьӧритӧмкӧд да налы отсӧг сетӧмкӧд йитчӧм ӧткымын юалӧм йылысь” 2009 во сора тӧлысь 6 лунся 68-РЗ №-а Коми Республикаса Оланпас серти дӧзьӧр да отсӧг босьтысь олӧма граждана да вермытӧмъяс лыд;

канму сьӧмкуд учреждениеяс – олысьяслы социальнӧй отсӧг юкӧнын канму услугаяс сетан шӧринъясын  олӧма гражданаӧс дӧзьӧритӧм кузя налӧн рӧдвужлы да персоналлы уджалысь “школаяс” лыд;

канму сьӧмкуд учреждениеяс – олысьяслы социальнӧй отсӧг юкӧнын канму услугаяс сетан шӧринъяс подув вылын уджалысь олӧма гражданалы техническӧй средствояс, средствояс да найӧс дӧзьӧритан предметъяс лыд; 

олӧма граждана лыд, кодъяс велӧдчисны “олӧма йӧзлы университетын”;

олӧма граждана лыд, кодъяс уджалӧны олысьясӧс уджӧн могмӧдӧм кузя социальнӧй мероприятиеяс серти квотируйтӧм уджалан местаясын;

олӧма граждана лыд, кодъяс велӧдчисны компьютернӧй тӧдӧмлунӧ;

канму да аспом уджъёртасьӧм кузя збыльмӧдӧм проектъяслӧн пай став артыштӧм проект лыд серти.


I.  Мытшӧдлӧн сюрӧс, мый решайтӧ Уджтас, да сiйӧс торъя мога уджтас методӧн збыльмӧдӧмлысь донъялӧм да коланлун подулалӧм
1. Олӧма йӧз да олӧма граждана категорияяс урчитӧм вылӧ статистикаын да демографияын вӧдитчӧны “уджавны вермысь арлыдысь ыджыдджык” термин. Йӧз пӧвстын пӧрысьлунсӧ шуӧны тадзи: “коймӧд арлыда морт”, “арся олӧм”, “ыджыд вежӧра арлыд” да с.в. Тайӧ арлыднас йӧзлӧн артмӧны кутшӧмсяма психофизическӧй дзескӧдӧмъяс. Олӧма гражданалӧн медшӧр мытшӧдъясӧн позьӧ шуны социально-экономическӧй мытшӧдъяс, социальнӧя дорйытӧмлун, ӧткалун, выль условиеясӧ сьӧкыда адаптируйтчӧм, вежӧр-мывкыд позянлунъяс чинӧм, видзчысянлун могмӧдӧм. 

Россия Федерацияса политикалӧн кыдзи социальнӧй канмулӧн подулыс – лӧсьӧдны условиеяс, медым могмӧдны колана олӧм да сетны сӧвмыны став гражданалы, кутны йӧзкотырын зумыдлун, мый артыштӧ ӧтувтӧмӧн бырӧдны мытшӧдъяссӧ йӧзлӧн олан тшупӧдын да оласногын, сы лыдын олӧма йӧзлы.

   Олӧма йöзлöн олöмлысь тшупöд да качество кыпöдöм кыдз ыджыд арлыдын оланног бурмöдан условие – тайö сьöкыд комплекснöй процесс, кор эм дзоньвидза вир-яй да лов пытшкöс, дöвöль олан условиеяс, бура могмöдöма колана материальнöй, духовнöй, культурнöй да социальнöй бурлунöн, пöрысь йöзлöн артмöны öтсöгласа йитöдъяс социальнöй гöгöртаскöд.
2. Статистикалӧн петкӧдласъяс серти, Коми Республикаын олӧма граждана лыдыс 2013 вося тӧвшӧр тӧлысь 1 лун вылӧ артмис 167 771 морт (мый республикаса став олысьяс лыдысь 19.1 прӧчент), сы лыдын арлыд серти кӧ: 65 - 69 арӧс – 20 851 морт; 70 - 74 арӧс – 25 158 морт; 75 - 79 арӧс – 17 837 морт; 80 арӧс да ыджыдджык  – 16 231 морт. Талун дыркадся демографическӧй вежсьӧмъяс вӧсна Коми Республикаын, кыдзи и Россияын да уна европейскӧй странаын йӧзыс демография боксянь пӧрысьмӧны. Канму статистика федеральнӧй службалӧн Коми Республикаын мутас органлӧн прогнознӧй  рӧштшӧт серти олӧма гражданалӧн пайыс ӧтувъя лыд серти кутас содны. Олӧма гражданаӧс колӧ   социальнӧя могмӧдны, пыр дӧзьӧритны, видзны налысь социальнӧй, психологическӧй да физическӧй статуссӧ.
Статистическӧй отчётносьт серти быд во 290 сюрс олӧма гражданаысь унджыкӧн (выльысь шыӧдчӧмъяс артыштӧмӧн) босьтӧны социальнӧй услугаяс Коми Республикаса социальнӧя могмӧдан канму сьӧмкуд учреждениеясын.

Торйӧн кӧ, 2012 воын социальнӧя (сы лыдын социально-медицинскӧя) гортас могмӧдӧма 8 485 олӧма мортӧс, абу тырвыйӧ стационарнӧй социальнӧя могмӧдӧма -  7 136 мортӧс. Унджык олӧма гражданалы сетӧны регыдъя да консультативнӧй социальнӧй услугаяс (социальнӧй отсӧг колана мераяс сетӧмын отсӧг да мук.). Абу стационарнӧй социальнӧй могмӧдӧмын коланлуныс дінмуын збыльмӧдсьӧ тырвыйӧ, сы вӧсна мый тайӧ могмӧдан сикас вылас ӧчередьыс абу.

3. Олӧма  гражданалысь бур олан условиеяс котыртöм могысь республика мутасын уджалö олӧма да вермытӧм гражданаöс социальнöя могмöдан 14 стационарнöй учреждение, канму сьӧмкуд учреждениеяс – йӧзлы социальнӧй отсӧг юкӧнын канму услугаяс сетан шӧрин бердын 3  стационарнӧй юкӧн, кöнi 2013 вося тöвшöр тöлысь 1 лун вылö эм 2860 койка, сы лыдын:
1) ӧтувъя сяма 8 керка-интернат, кӧні олӧ  645 морт;

2) 3 стационарнӧй юкӧн (ӧтувъя сикас), олӧ 91 морт;

3) 6 психоневрологическӧй керка-интернат, кӧні олӧ 2 124 морт.

Керка-интернатъясӧн нормативнӧй могмӧдӧм серти нуӧдӧм анализируйтӧмыс петкӧдлӧ, мый местаясӧн збыль могмӧдӧмыс улынджык нормативнӧй сертиыс. Россия Федерацияса Веськӧдлан котырлӧн 1996 во сора тӧлысь 3 лунся 1063-р №-а тшӧктӧм серти 2860 морт вылӧ ӧтувъя плӧщадьысь узьлан плӧщадьлысь норматив арталігӧн могмӧдан нормативлы колӧ лоны  20 020,0 кв.м, санитарно-гигиеническӧй нормаяс да правилӧяс серти стационарнӧй учреждениеын ӧти олысь вылӧ узьлан плӧщадьлы – 7 кв.м.

Стационарнӧй учреждениеясын олысь ӧтувъя граждана лыд вылӧ ӧтувъя узьлан плӧщадьыс ӧнія кадӧ  (2860 морт) лоӧ 16 660,9 кв.м. Та дырйи 1 морт вылӧ шӧркодя артмӧ 5 кв.м. Тайӧ петкӧдлӧ, мый колӧ паськӧдны стационарнӧй учреждениеяс, медым збыльмӧдны йӧзлы социальнӧй отсӧг сетан канму стандартъяс. Тырмытӧм плӧщадьыс -  3359,1 кв.м эскӧдӧ, мый колӧ пӧрысь гражданалы да вермытӧмъяслы содтӧд 480 койка. 

Олӧма гражданаӧс стационарнӧя социальнӧй могмӧдӧмын коланлуныс век на эм, мый йылысь петкӧдлӧ ӧчередьыс республикаын гражданалӧн, кодъяс сетісны шыӧдчӧмъяс керка-интернатъясӧ. Сідз, 2013 вося тӧвшӧр тӧлысь 1 лун вылӧ ӧчередьын сулаліс 216 морт, медым инавны найӧс:

1) ӧтувъя сяма керка-интернатъясӧ – 4 морт;

2) психоневрологическӧй керка-интернатъясӧ – 201 морт.
Олысьясӧс стационарнӧй социальнӧй могмӧдӧмын социальнӧй ёсьлунсӧ чинтӧм могысь дінмуын нуӧдӧма узьлан места содтӧм кузя удж канму стационарнӧй уджалан учреждениеяс паськӧдӧм тшӧт весьтӧ. 2012 воын содтӧма узьлан местасӧ “Пӧрысь да вермытӧм йӧзлы Усогорскса республиканскӧй керка-интернат” Коми Республикаса канму сьӧмкуд учреждениеын 20 места вылӧ. Таысь ӧтдор, восьтӧма 2 стационарнӧй юкӧн:
1) “Мылдін районса олысьяслы социальнӧй отсӧг юкӧнын канму услугаяс сетан шӧрин” Коми Республикаса канму сьӧмкуд учреждениеын – 25 места вылӧ;

2) “Кулӧмдін районса олысьяслы социальнӧй отсӧг юкӧнын канму услугаяс сетан шӧрин” Коми Республикаса канму сьӧмкуд учреждениеын – 40 места вылӧ.

2012 воын стационарнӧя социальнӧя могмӧдӧма 3118 мортӧс; могмӧдӧм йӧзлӧн удельнӧй сьӧктаыс 93,5 прӧчент.

4. Такӧд тшӧтш стационарнӧй социальнӧй могмӧдӧмлы альтернативнӧй формаӧн республикаын лоӧ уджавны вермытӧм гражданаӧс дӧзьӧритӧм да налы отсӧг сетӧм, мый котыртӧма “Коми Республика мутасын пöрысь гражданаöс да вермытöмъясöс дöзьöритöмкöд да налы отсӧг сетӧмкӧд йитчöм öткымын юалöм йылысь” Коми Республикаса 2009 во сора тöлысь 6 лунся 68-РЗ №-а оланпасöн. Тайӧ Оланпассӧ веськӧдӧма гражданалысь да вермытöмъяслысь олöм бурмöдöм вылӧ, öта-мöдлы отсалöм вылӧ, социальнöй öткöн олöмысь öлöдöм вылӧ, а сідзжӧ Коми Республикаын керка-интернатъясӧ иналӧм вылӧ ӧчередь чинтӧм вылӧ.

2013 вося тӧвшӧр тӧлысь 1 лун вылӧ вылынджык индӧм Коми Республикаса Оланпас збыльмӧдӧм серти дӧзьӧр да отсӧг сетӧма уджавны вермытӧм 326 гражданалы, кодъяслы колӧ бокиса пыр дӧзьӧр, та дырйи дӧзьӧритысь 299 мортлы сетӧма быдтӧлысся сьӧм Коми Республикаса республиканскӧй сьӧмкудйысь сьӧм тшӧт весьтӧ. Индӧм Коми Республикаса Оланпас збыльмӧдӧмлысь мониторинг нуӧдӧмыс петкӧдліс, мый олӧма гражданалы сетӧм тайӧ сикас отсӧгыс зэв колана, а сідзжӧ бурлунӧ вайӧдӧ збыльмӧдана мероприятиеясыс.
 Республикаса сьӧкыда воӧдчан олан пунктъясын олысь олӧма гражданалы социальнӧй услугаяс босьтны верманлунсӧ бурмӧдӧм могысь, “Олӧма йӧз (2011 – 2013 вояс)” Коми Республикаса уджтас збыльмӧдӧм серти Коми Республикаса канму сьӧмкуд учреждениеяс – олысьяслы социальнӧй отсӧг сетӧм юкӧнын канму услугаяс сетан шӧринъяс бердын лӧсьӧдӧма 20 мобильнӧй бригада, медым сетны эновтны позьтӧм социальнӧй услугаяс да медико-социальнӧй услугаяс (да нӧшта 3 мобильнӧй бригада лӧсьӧдӧма стационарнӧя социальнӧй могмӧдан канму куим учреждение бердын). Мобильнӧй бригадалӧн медшӧр могъясӧн да уджӧн лоӧ пырысьтӧм-пыр отсӧг сетӧм да регыдъя кадӧн социальнӧй услугаясӧн могмӧдӧм  олӧма гражданаӧс да вермытӧмъясӧс, кодъяслы ёна колӧ отсӧг ыджыд арлыд вӧсна да омӧль дзоньвидзалун вӧсна; приём нуӧдӧм, консультация сетӧм да инӧд йылысь юӧртӧм вылӧ планӧвӧя ветлӧм; социальнӧй отсӧг сетан мераяс, оланін да коммунальнӧй услугаясысь мынтысьӧм вылӧ субсидияяс босьтӧмын отсалӧм; мукӧд сикас отсӧг босьтӧм.

5. “Олӧма йӧз (2011 -2013 вояс)” Коми Республикаса уджтас збыльмӧдӧмыс петкӧдліс, мый уна олӧма граждана кӧсйисны тӧдмасьны  компьютернӧй тӧдӧмлунъяслӧн подувъясӧн. 2012 во чӧж йӧзӧс велӧдан учреждениеяс да йӧзлы социальнӧй отсӧг сетан учреждениеяс подув вылын велӧдчис 1100-ысь унджык морт. Йӧзлы социальнӧй отсӧг сетан стационарнӧй учреждениеясын компьютернӧй тӧдӧмлунъясӧ, а сідзжӧ “Ӧтуввез” юӧр да телекоммуникационнӧй везйӧн вӧдитчыны велӧдісны сійӧ учреждениеясын олысь гражданаӧс волонтёрскӧй организацияяс.

Вылынджык шуӧмсӧ тӧд вылӧ босьтӧмӧн эм коланлун примитны “Олӧма йӧз (2014 – 2018 вояс)” Коми Республикаса уджтас.

II. Уджтаслӧн шӧр мог да могъяс

1. Уджтаслӧн шӧр могӧн лоӧ збыльмӧдны мераяс, медым бурмӧдны олӧма гражданалысь оланногсӧ да олӧмсӧ, бурмӧдны социальнӧй боксянь найӧс доръян тшупӧдсӧ, ышӧдны найӧс участвуйтны йӧзкотыр олӧмын.

2. Уджтаслӧн могъяс:

1) олӧма гражданаӧс социальнӧя дорйӧм котыртӧм инӧд боксянь, юӧртан да кадръясӧн могмӧдӧм боксянь;
2) бурмӧдны олӧма гражданалысь дзоньвидзалун;
3) бурмӧдны олӧма гражданалысь оланногсӧ да сетны социальнӧй отсӧглысь содтӧд мераяс;
4) сӧвмӧдны олӧма гражданалысь коммуникационнӧй йитӧдъяс да вежӧр-мывкыдлун;
5) ышӧдны участвуйтны олӧма гражданаӧс йӧзкотыр олӧмын;
6) отсавны сӧвмӧдны канму да аспом уджъёртасьӧмсӧ да паськӧдны олӧма гражданаӧс социальнӧя могмӧдӧм кузя абу коммерческӧй ӧтйӧза организацияяслысь удж.

III. Уджтас збыльмӧдан кад 

Уджтасыс збыльмӧдсьӧ 2014 восянь 2018 воӧдз бӧръясӧ пыртӧмӧн. 

IV. Уджтас мероприятиеяслӧн система

	Д /в №
	Мероприятие ним
	Збыльмӧдан кад (во)
	Коми Республикаса республиканскӧй сьӧмкудйысь сьӧмӧн могмӧдан ыджда  (сюрс шайт)
	Збыльмӧдысь

	
	
	
	
	Сы лыдын вояс серти:
	

	
	
	
	ставыс
	2014
	2015
	2016
	2017
	2018
	


	1
	2
	3
	4
	5
	6
	7
	8
	9
	10

	1. Олӧма гражданаӧс социальнӧя дорйӧм котыртӧм инӧд боксянь, юӧртан да кадръясӧн могмӧдӧм боксянь

	1.
	Олӧма гражданаӧс социальнӧя дорйӧмын дінмуса оланпастэчас бурмӧдӧм


	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство

	2.
	Йöзöс социальнöя могмöдан юкӧнын социальнöй услугаяс сетöм кузя нормативнöй инöда актъяс дасьтöм

	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство

	3.
	Коми Республикаса социальнӧя могмӧдан учреждениеясын попечительскӧй сӧветъяслӧн удж


	2014
	-
	-
	-
	-
	-
	-
	Коми Республикаса йӧзлы отсӧг сетан агентство

	4*.
	“Медбур социальнӧй уджалысь” социальнöй уджалысьяслöн уджсикас серти кужанлун петкöдлан дінмуса конкурс нуöдöм

	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство

	5.
	Социальнӧй услугаяс сетысь учреждениеяслысь качество донъялан асшӧрлуна система уджӧ пыртӧм
	2014
	-
	-
	-
	-
	-
	-
	Коми Республикаса йӧзлы отсӧг сетан агентство,

Коми Республикаса олӧмӧ пӧртысь власьт органъяс 

	6.
	Коми Республикаын олӧма гражданалӧн социально-экономическӧй олӧмлысь мониторинг нуӧдӧм


	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство,

Коми Республикаса олӧмӧ пӧртысь власьт органъяс 



	7.
	Коми Республикаын олӧма гражданаӧс социальнӧя могмӧдан канму сьӧмкуд учреждениеясса уджалысьясӧс дасьтöм, выльысь велöдöм, налысь уджсикас кыпöдöм котыртöм

	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство,

Коми Республикаса олӧмӧ пӧртысь власьт органъяс 

	8.
	Олӧма гражданакӧд уджалысь социальнӧй юкӧнса уджалысьясӧс ышӧдан система дасьтӧм да олӧмӧ пыртӧм


	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство,

Коми Республикаса олӧмӧ пӧртысь власьт органъяс 

	9.
	Олӧма гражданалӧн мытшӧдъяскӧд уджалысь социальнӧй юкӧнса уджалысьяслы семинаръяс нуӧдӧм


	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство

	10.
	Олӧма гражданалӧн мытшӧдъяс кузя методическӧй материалъяс дасьтӧм
	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство,

Коми Республикаса олӧмӧ пӧртысь власьт органъяс 

	11.
	Коми Республикаын олӧма гражданалӧн мытшӧдъяс кузя дінмуса конференцияяс, форумъяс,методическӧй семинаръяс нуӧдӧм
	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство,

Коми Республикаса культура министерство 

	12.
	Олӧма гражданаӧс социальнӧя дорйӧмкӧд да социальнӧя могмӧдӧмкӧд, Коми Республикаса олӧмӧ пӧртысь власьт органъяслӧн да олысьясӧс социальнӧя могмӧдан учреждениеяслӧн уджкӧд йитчӧм юалӧмъяс кузя публикацияяс йӧзӧс юӧртан средствоясын йӧзӧдӧм


	2014-2018
	-
	-
	-
	-
	-
	-
	Коми Республикаса печать да юӧр сетан агентство

	13.
	Олӧма гражданалӧн мытшӧдъяс кузя социальнӧй реклама дасьтӧм 
	2014-2018
	-
	-
	-
	-
	-
	-
	Коми Республикаса олӧмӧ пӧртысь власьт органъяс 

	
	1 юкӧдув кузя ставыс
	
	-
	-
	-
	-
	-
	-
	

	2. Олӧма гражданалысь дзоньвидзалун бурмӧдӧм

	14.
	Йöзöс социальнöя могмöдан учреждениеясын, а сiдзжö спорт да йӧзлысь дзоньвидзалун бурдöдан учреждениеясын олӧма гражданалы «дзоньвидзалун группаяс» котыртöм
	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство,

Коми Республикаса мортӧс ёнмӧдан да спорт агентство,

Коми Республикаса йӧзлысь дзоньвидзалун видзан министерство,

меставывса асвеськӧдлан органъяс (сёрнитчӧмӧн)



	15.
	“Максаковка” дзоньвидзалун видзан да отсӧг сетан республиканскӧй шӧрин” Коми Республикаса канму сьӧмкуд учреждениеын пöрысь гражданаöс социальнöя адаптируйтöм, бурдöдöм да налысь шойччöг котыртöм кузя мероприятиеяс котыртöм да нуöдöм 

	2014-2018
	164 677,3
	 32 217, 4     
	32 726,7
	33 244,4
	33 244,4
	33 244,4
	Коми Республикаса йӧзлы отсӧг сетан агентство

	16.
	Мортӧс ёнмӧдӧмлы да спортлы сиӧм Коми Республикаса официальнӧй мероприятиеяслысь календарнӧй план серти ветеранъяслы спортивнӧй мероприятиеяс нуӧдӧм


	2014-2018
	-


	-
	-
	-
	-
	-
	Коми Республикаса спорт да мортӧс ёнмӧдан агентство

	
	2 юкӧдув кузя ставыс
	
	164 677,3
	 32 217, 4     
	32 726,7
	33 244,4
	33 244,4
	33 244,4
	

	3. Олӧма гражданалысь оланног бурмӧдӧм да социальнӧй отсӧг сетан содтӧд мераяс 

	17.
	Пинь протезъяс вӧчӧм да дзоньталӧм вылӧ збыль рӧскод гражданалы сетӧмӧн пинь тэчӧм кузя услугаяс сетӧм
 
	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство



	18.
	Айму вӧсна Ыджыд тышын участвуйтысьяслы да вермытӧмъяслы социальнӧй услугаяс дон босьттӧг сетӧм


	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство



	19.
	80 арöс тыртӧм öткöн олысь олӧма гражданалы ветлысь-мунысьясöс новлöдлан транспортын мунöмысь вештöм вылö пособие мынтöм
 
	2014-2018
	15 000,0
	3 000,0
	3 000,0
	3 000,0
	3 000,0
	3 000,0
	Коми Республикаса йӧзлы отсӧг сетан агентство



	20.
	Пӧрысьлун кузя либӧ уна вося уджысь  удж пенсияяс босьтысь олӧма гражданалы (60 арӧсысь ыджыдджык мужичӧйяслы, 55 арӧсысь ыджыдджык нывбабаяслы) ӧтувъя вӧдитчан транспортын ветлӧмысь вештысьӧм вылӧ пособие мынтӧм федеральнӧй оланпастэчас серти


	2014-2018
	17 300,0
	3 300,0
	3 500,0
	3 500,0
	3 500,0
	3 500,0
	Коми Республикаса йӧзлы отсӧг сетан агентство

	21.
	ӧткӧн олысь пенсионеръяслы, а сідзжӧ индӧм йӧз лыдысь гозъялы либӧ индӧм йӧз лыдысь ӧтлаын олысь гражданалы, кодъяс оз лоны гозъяӧн, киын кутан инӧд вылын либӧ пайӧн киын кутан инӧд серти олан жыр биаруӧн могмӧдӧм коланлун дырйи  материальнӧй отсӧг сетӧм


	2014-2018
	1 250,0
	250,0
	250,0
	250,0
	250,0
	250,0
	Коми Республикаса йӧзлы отсӧг сетан агентство

	22.
	Сьӧкыда воӧдчан сиктса олан пунктъясын олысь олӧма гражданаӧс социальнӧя да социально-медицинскӧя могмӧдӧм вылӧ мобильнӧй бригадаяслысь удж котыртӧм 


	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство

	23.
	“Коми Республика мутасын  олӧма гражданаӧс да вермытӧмъясӧс дӧзьӧритӧмкӧд да налы отсӧг сетӧмкӧд йитчӧм ӧткымын юалӧм йылысь” Коми Республикаса Оланпас збыльмӧдӧм

	2014-2018
	226 000,8
	41 755,2
	                                                           44 242,2

	46 667,8
	46 667,8
	46 667,8
	Коми Республикаса йӧзлы отсӧг сетан агентство

	24.
	Йӧзӧс социальнӧя могмӧдан учреждениеяс стрӧитӧм да выльмӧдӧм 
	2014-2016
	470 296,0
	100 000,0
	-
	370 296,0
	-
	-
	Коми Республикаса йӧзлы отсӧг сетан агентство

	24.1.
	Пӧрысь да вермытӧм йӧзлы керка-интернатлӧн сёянінӧн узьлан корпус (50 места, Емва кар)


	2014
	100 000,0
	100 000,0
	-
	-
	-
	-
	Коми Республикаса йӧзлы отсӧг сетан агентство

	24.2.
	“Пӧрысь да вермытӧм йӧзлы Тентюковса республиканскӧй керка -интернат” Коми Республикаса канму сьӧмкуд учреждение паськӧдӧм (90 места, Сыктывкар)


	2016
	220 296,0
	-
	-
	220 296,0
	-
	-
	Коми Республикаса йӧзлы отсӧг сетан агентство

	24.3.
	“Кунибса республиканскӧй психоневрологическӧй интернат” Коми Республикаса канму сьӧмкуд учреждение паськӧдӧм (70 места, Сыктыв районса Куниб с.)


	2016
	100 000,0
	-
	-
	100 000,0
	-
	-
	Коми Республикаса йӧзлы отсӧг сетан агентство

	24.4.
	“Ухтаса республиканскӧй психоневрологическӧй интернат” канму сьӧмкуд учреждение паськӧдӧм (50 места, Ухта к.)


	2016
	50 000,0
	-
	-
	50 000,0
	-
	-
	Коми Республикаса йӧзлы отсӧг сетан агентство

	25.
	Абу коммерческӧй организацияяскӧд ӧтувъя удж олӧма гражданаӧс социальнӧя могмӧдӧмӧ найӧс кыскӧмӧн


	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство

	26.
	Канму сьӧмкуд учреждениеяс –  олысьяслы социальнӧй отсӧг сетан юкӧнын канму услугаяс сетан шӧринъяс бердын олӧма граждана бӧрся дӧзьӧритӧм кузя налӧн рӧдвужлы да персоналлы “школаяслӧн”  удж


	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство

	27.
	Канму сьӧмкуд учреждениеяс – олысьяслы социальнӧй отсӧг юкӧнын канму услугаяс сетан шӧринъяс подув вылын уджалысь олӧма йӧзлы техническӧй реабилитируйтан средствояс, средствояс да найӧс дӧзьӧритан предметъяс прокатӧ сетан пунктъяслӧн удж 

	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство

	28.
	“Видзчысян школаяс” олӧма гражданалы лӧсьӧдӧм
	2015-2018
	-
	-
	-
	-
	-
	-
	Коми Республикаса йӧзлы отсӧг сетан агентство,

Коми Республикаын пытшкӧс делӧяс министерство 

(сёрнитчӧмӧн)

	29.
	“Юридическӧй клиника” олӧма гражданалы лӧсьӧдӧм
	2016-2018
	-
	-
	-
	-
	-
	-
	Коми Республикаса йӧзлы отсӧг сетан агентство,

Коми Республикаса йӧзӧс велӧдан министерство

	
	 3 юкӧдув кузя ставыс
	
	729 846,8
	148 305,2
	50 992,22
	423 713,8
	53 417,8
	53 417,8
	

	4. Олӧма гражданалысь коммуникационнӧй йитӧдъяс да вежӧр-мывкыд сӧвмӧдӧм 

	30.
	Инӧд тӧдӧмлун тшупӧд кыпӧдӧмын гражданалы отсӧг сетӧм


	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство

	31.
	Йӧзӧс уджсикасӧ велӧдан организацияяслӧн, публичнӧй библиотекаяслӧн; олысьяслы социальнӧй отсӧг сетан учреждениеяслӧн подув вылын олӧма гражданаӧс компьютернӧй тӧдӧмлунӧ велӧдӧм котыртӧм да нуӧдӧм
	2014-2018
	-
	-
	-
	-
	-
	-
	Коми Республикаса йӧзӧс велӧдан министерство, 

Коми Республикаса культура министерство,

Коми Республикаса йӧзлы отсӧг сетан агентство

	32.
	Олӧма граждана костын компьютернӧй тӧдӧмлун кузя республиканскӧй чемпионат нуӧдӧм


	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство,

Коми Республикаса йӧзӧс велӧдан министерство



	33.
	Юӧр да методическӧй материалъяс, кутшӧмъяс сетӧны подув кужанлунъяс уджавны торъя компьютерӧн да “Ӧтуввез” юӧр да коммуникационнӧй везйын, олӧма йӧзлы лӧсьӧдӧм да паськӧдӧм
	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство

	34.
	“Коймӧд арлыда йӧзлы университетлысь” удж котыртӧм


	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство



	35.
	Социальнӧй оланпастэчас збыльмӧдӧм кузя “гӧгрӧс пызанъяс”, велӧдан семинаръяс олӧма гражданалы нуӧдӧм


	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство

	36.
	Йӧзӧс уджӧн могмӧдӧм кузя социальнӧй мероприятиеяс серти квотируйтӧм уджалан местаясӧ олӧма гражданаӧс уджӧн могмӧдӧм


	2014-2018
	-
	-
	-
	-
	-
	-
	Коми Республикаса олысьясӧс уджӧн могмӧдӧмӧн веськӧдланін

	37.
	“Странникъяс” пӧрысь да вермытӧм гражданалӧн социальнӧй туризм


	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство

	
	4 юкӧдув кузя ставыс
	
	-
	-
	-
	-
	-
	-
	

	5. Олӧма гражданаӧс йӧзкотыр олӧмын участвуйтны ышӧдӧм

	38.
	Культура учреждениеясын да йöзöс социальнöя могмöдан стационарнöй учреждениеясын Айму историяын паметь лунъясö олӧма йöзлы ветеранъяскöд аддзысьлöмъяс котыртöм
	2014-2018
	-
	-
	-
	-
	-
	-
	Коми Республикаса культура министерство,

Коми Республикаса йӧзлы отсӧг сетан агентство, Войнаса, уджвывса, Вооружённӧй вынъясса да инӧд видзан органъясса ветеранъяслӧн (пенсионеръяслӧн) Коми республиканскӧй ӧтйӧза организация (сёрнитчӧмӧн)


	39.
	“Победа” республиканскӧй котыртан комитетлысь удж котыртӧм
	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство,
Войнаса, уджвывса, Вооружённӧй вынъясса да инӧд видзан органъясса ветеранъяслӧн (пенсионеръяслӧн) Коми республиканскӧй ӧтйӧза организация (сёрнитчӧмӧн)

	40.
	Олӧма гражданалöн социально-экономическöй олöм кузя олӧма гражданалöн Коми республиканскöй öтйöза организацияяскöд öтув уджалöм 
	2014-2018
	-
	-
	-
	-
	-
	-
	Коми Республикаса йӧзлы отсӧг сетан агентство, Войнаса, уджвывса, Вооружённӧй вынъясса да инӧд видзан органъясса ветеранъяслӧн (пенсионеръяслӧн) Коми республиканскӧй ӧтйӧза организация (сёрнитчӧмӧн)

	41.
	Олӧма йӧзлӧн войтыркостса лунлы сиӧм кыпыд собрание да гажа концерт котыртӧм да нуӧдӧм


	2014-2018
	-
	-
	-
	-
	-
	-
	Коми Республикаса культура министерство

	42.
	Ветеранъяслӧн творчестволы сиӧм фестивальяс; художествоа ас водзмӧстчӧмӧн участвуйтӧмӧн тематическӧй рытпукъяс, концертнӧй уджтасъяс, конкурснӧй уджтасъясӧн шойччан рытпукъяс, декоративно-прикладнӧй творчестволы сиӧм выставкаяс, кывбуралӧмлы сиӧм рытпукъяс котыртӧм да нуӧдӧм

 
	2014-2018
	-
	-
	-
	-
	-
	-
	Коми Республикаса культура министерство

	43.
	Олӧма граждана лыдысь ас вӧляа отрядъяс лӧсьӧдӧм
	2014-2018
	-
	-
	-
	-
	-
	-
	Войнаса, уджвывса, Вооружённӧй вынъясса да инӧд видзан органъясса ветеранъяслӧн (пенсионеръяслӧн) Коми республиканскӧй ӧтйӧза организация (сёрнитчӧмӧн),

Коми Республикаса йӧзлы отсӧг сетан агентство

	
	 5 юкӧдув кузя ставыс
	
	-
	-
	-
	-
	-
	-
	

	6. Канму да аспом уджъёртасьӧм сӧвмӧдӧмын да олӧма гражданаӧс социальнӧя могмӧдӧм кузя абу коммерческӧй ӧтйӧза организацияяслысь удж паськӧдӧмын отсӧг сетӧм 

	44.
	Коми Республикаса олысьясӧс социальнӧя могмӧдӧмын канму да аспом уджъёртасьӧм сӧвмӧдӧм
	2014-2018
	130 466,0
	14 496,0
	57 985,0
	57 985,0
	-
	-
	Коми Республикаса йӧзлы отсӧг сетан агентство,

Коми Республикаса эмбур агентство

	45.
	Олӧма йӧзлысь оласног бурмӧдӧм вылӧ веськӧдӧм социальнӧй тӧдчанлуна уджтасъяс (проектъяс) збыльмӧдӧм вылӧ Коми Республикаса республиканскӧй сьӧмкудйысь НКО субсидияяс сетӧм вылӧ конкурс нуӧдӧм серти абу коммерческӧй социальнӧй туйвизь вылӧ веськӧдӧм организацияяслы (НКО) отсӧг сетӧм


	2014-2018
	-
	-
	-
	-
	-
	-
	Коми Республикаса экономика сӧвмӧдан министерство

 

	46.
	Айму вӧсна тышса ветеранъяслӧн, Айму вӧсна тышса пӧгибнитӧм (кувсьӧм) ветеранъяслӧн семьяӧ пырысьяслӧн, олӧма гражданалӧн ӧтйӧза организацияяслы отсӧг сетӧм


	2014-2018
	20 500,0
	4 100,0
	4 100,0
	4 100,0
	4 100,0
	4 100,0
	Коми Республикаса йӧзлы отсӧг сетан агентство

	
	6 юкӧдув кузя ставыс
	
	150 966,0
	18 596,0
	62 085,0
	62 085,0
	4 100,0
	4 100,0
	

	
	Уджтас кузя ставыс 
	
	1 045 490,1
	199 118,6
	145 803,9
	519 043,2
	90 762,2
	90 762,2
	


Пасйӧд: 

*Мероприятиеяс нуӧдан пӧрадоксӧ да кадсӧ урчитӧны Уджтас збыльмӧдысьлӧн тшӧктӧдъясӧн да йӧзӧдӧны найӧс примитан лунсянь 5 уджалан лунӧн сылӧн официальнӧй сайтын “ӧтуввез” юӧр да телекоммуникационнӧй везйын.

V. Уджтассӧ ресурсӧн могмӧдӧм 

Уджтас сьӧмӧн могмӧдан ӧтувъя ыдждаыс Коми Республикаса республиканскӧй сьӧмкуд сьӧм тшӧт весьтӧ лоӧ 1 045 490,1 сюрс шайт, сы лыдын вояс серти:         

         2014 во  -  199 118,6  сюрс шайт;                    
         2015 во  -  145 803,9 сюрс шайт;                    
         2016 во  -  519 043,2  сюрс шайт;

         2017 во  -  90 762,2 сюрс шайт;

 2018 во -   90 762,2  сюрс шайт.

VI. Сьӧмкуд, экономика да социальнӧй боксянь уджтас видзчысяна окталунсӧ донъялӧм. Уджтаслӧн торъя мога индикаторъяс (петкӧдласъяс)
1. Уджтас збыльмӧдӧмыс сетас позянлун:

1) тӧдмавны олӧма граждана йылысь, кодъяслы колӧ социальнӧй отсӧг да социальнӧя могмӧдӧм, кодъяс олӧны Коми Республика мутасын;

2) бурмӧдны олӧма гражданалысь социальнӧй серпассӧ;

3) бурмӧдны олӧма гражданалы социальнӧй услугаяс босьтны позянлунсӧ;

4) кыпӧдны олӧма гражданакӧд уджалысь социальнӧй юкӧнса специалистъяслысь уджсикас серти тӧдӧмлунъяссӧ;

5) бурмӧдны олӧма гражданалы колана юӧр босьтны позянлунсӧ;

6) чинтыны во заводитчигкежлӧ пӧрысь да вермытӧм йӧзлы керка-интернатъясӧ ӧчередь;

7) могмӧдны нуӧдны олӧма гражданалы дзоньвидзалун видзан курсъяс;

8) сетны отсӧг олӧма гражданалысь олан условиеяс бурмӧдӧмын да найӧс могмӧдӧмын;

9) могмӧдны олӧма гражданалы реабилитируйтан техническӧй средствояс, дӧзьӧритан средствояс да предметъяс босьтны позянлун;

10) бурмӧдны олысьясӧс социальнӧя могмӧдан учреждениеяслысь материально-техническӧй подув;

11) лӧсьӧдны олӧма гражданалы “Видзчысян школа”;

12) лӧсьӧдны олӧма гражданалы “Юридическӧй клиника”; 

13) ышӧдны олӧма гражданаӧс участвуйтны йӧзкотырлӧн быдсикас   олӧмын;

14) сетны олӧма гражданалы компьютернӧй тӧдӧмлун.

2. Уджтас збыльмӧдӧмысь виччысьӧны, мый:

1) содас нуждайтчысь лыдысь олӧма граждана лыд, кодъясӧс могмӧдӧны социальнӧй услугаясӧн (100 прӧчентӧдз);

2) чинас пӧрысь да вермытӧм йӧзлы керка-интернатъясӧ ӧчередь 2018 во заводитчигкежлӧ 35 мортӧдз;

3) быд во олӧма гражданалы кутасны нуӧдны йӧзлысь дзоньвидзалун видзан курсъяс – 700 морт;

4) содас сиктын олысь олӧма гражданалы эновтны позьтӧм отсӧг сетан мобильнӧй бригадаясӧн могмӧдӧм;

5) кутас уджавны олӧма граждана дӧзьӧритӧм кузя рӧдвужлы да персоналлы 21 “школа”;

6) содас олӧма граждана бӧрся дӧзьӧритан техническӧй средствояс, средствояс да предметъяс прокатӧ сетан пунктъяслӧн лыд;

7) содас “коймӧд арлыда йӧзлы университетъясын” велӧдчысь олӧма граждана лыд; 

8) содас олӧма граждана лыд, кодъясӧс могмӧдӧма уджӧн йӧзӧс уджӧн могмӧдӧмын отсӧг сетӧм кузя мероприятиеяс серти квотируйтӧм уджалан местаясӧн.

3. Тадзикӧн, Уджтас збыльмӧдӧмысь виччысяна окталуныс лоӧ социальнӧйӧн. 

Виччысяна помшуӧмъяслысь тшупӧдсӧ артыштӧма мерайтны быд во торъя мога индикаторъяслӧн воӧдчӧм збыль петкӧдласъяс подув вылын налӧн планӧвӧй петкӧдласъяскӧд ӧткодялӧмӧн.

Уджтас збыльмӧдӧмысь окталунсӧ урчитӧма рӧштшӧт подув вылын татшӧм формула серти:

            Тf1         Tf2             Tfn
          ------- + ------ + -------
 Е=      TN1         TN2       TNn       х 100%,

                  М
кӧні:

E – Уджтас збыльмӧдӧмысь окталун (прӧчентъяс);

Tf1, Tf2, Tfn -  индикаторъяслӧн збыль петкӧдласъяс, кытчӧдз воӧдчӧма Уджтас збыльмӧдігӧн;

TN1, TN2, TNn – Уджтасӧн вынсьӧдӧм индикаторъяслӧн нормативнӧй петкӧдласъяс;
M – Уджтаслӧн индикаторъяс лыд.

Уджтас збыльмӧдӧмыс лоӧ окталуна, кор Е петкӧдласыс 60 прӧчентысь унджык либӧ сы мында.

4. Уджтаслӧн торъя мога индикаторъяс (петкӧдласъяс)

	Д/в№ 
	Торъя мога индикаторлӧн (петкӧдласлӧн) ним  
	Мерайтан единица 
	2012 

(збыль)
	2013

(донъялӧм)
	2014  
(прогноз)
	2015  
(прогноз)
	2016  
(прогноз)
	2017  
(прогноз)
	2018  
(прогноз)


	1
	2
	3
	4
	5
	6
	7
	8
	9
	10

	1. Олӧма гражданаӧс социальнӧя дорйӧм котыртӧм инӧд боксянь, юӧртан да кадръясӧн могмӧдӧм боксянь

	1.
	Гражданалӧн пай, кодъяс босьтісны социальнӧй услугаяс олысьясӧс социальнӧя могмӧдан стационарнӧй учреждениеясын, кодъяс шыӧдчисны социальнӧй услуга босьтӧм могысь олысьясӧс социальнӧя могмӧдан стационарнӧй учреждениеясӧ
	прӧчентъяс
	93,5
	92,3
	93,5
	94,6
	97,7
	97,9
	99,0

	2.
	Олӧма гражданалӧн пай, кодъясӧс социальнӧя могмӧдӧны гортаныс, татшӧм могмӧдӧмла шыӧдчӧм ӧтувъя лыд серти
	прӧчентъяс
	100,0
	100,0
	100,0
	100,0
	100,0
	100,0
	100,0

	3.
	Во пом вылӧ керка-интернатъясӧ пӧрысьяслы да вермытӧмъяслы ӧчередь
	морт
	216
	256
	222
	191
	80
	73
	35

	2. Олӧма гражданалысь дзоньвидзалун бурмӧдӧм

	4.
	“Максаковка” дзоньвидзалун видзан да отсӧг сетан республиканскӧй шӧрин” Коми Республикаса канму сьӧмкуд учреждениеын бурдӧдчысь олӧма граждана лыд (быд во)
	морт
	350
	700
	700
	700
	700
	700
	700

	3.  Олӧма гражданалысь оланног бурмӧдӧм да социальнӧй отсӧг сетан содтӧд мераяс

	5.
	Ӧткӧн олысь олӧма граждана лыд, кодъяслы тырис 80 арӧс, кодъяслы мынтӧма ветлысь-мунысьяслы ветлӧмысь мынтысьӧм вылӧ пособие 

	морт
	370
	350
	350
	350
	350
	350
	350

	6.
	Йӧзлы социальнӧй отсӧг сетӧм юкӧнын канму услугаяс сетан шӧринъясын олӧма гражданаӧс социальнӧя да социально-медицинскӧя могмӧдӧм вылӧ уджалысь мобильнӧй бригадаяслӧн пай йӧзлы социальнӧй отсӧг сетӧм юкӧнын канму услугаяс сетан став шӧрин лыд серти
	прӧчентъяс
	100,0
	100,0
	100,0
	100,0
	100,0
	100,0
	100,0

	7.
	Сиктын олысь олӧма гражданалы эновтны позьтӧм отсӧг сетӧм вылӧ мобильнӧй бригадаясӧн могмӧдӧм 
	морт
	1200
	2200
	2500
	2600
	2700
	2800
	2900

	8.
	“Коми Республика мутасын олӧма гражданаӧс да вермытӧмъясӧс дӧзьӧритӧмкӧд да налы отсӧг сетӧмкӧд йитчӧм ӧткымын юалӧм йылысь” 2009 во сора тӧлысь 6 лунся 68-РЗ №-а Коми Республикаса Оланпас серти дӧзьӧр да отсӧг босьтысь олӧма граждана да вермытӧмъяс лыд
	морт
	340
	340
	340
	345
	350
	355
	360

	9.
	Канму сьӧмкуд учреждениеясын – олысьяслы социальнӧй отсӧг юкӧнын канму услугаяс сетан шӧринъясын  олӧма гражданаӧс дӧзьӧритӧм кузя налӧн рӧдвужлы да персоналлы уджалысь “школаяс” лыд
	ед.
	21
	21
	21
	21
	21
	21
	21

	10.
	Канму сьӧмкуд учреждениеяс – олысьяслы социальнӧй отсӧг юкӧнын канму услугаяс сетан шӧринъяс подув вылын уджалысь олӧма гражданалы техническӧй средствояс, найӧс дӧзьӧритан средствояс да предметъяс лыд 
	ед.
	7
	7
	8
	9
	10
	11
	11

	4.  Олӧма гражданалысь коммуникационнӧй йитӧдъяс да вежӧр-мывкыд сӧвмӧдӧм

	11.
	Олӧма граждана лыд, кодъяс велӧдчисны “Коймӧд арлыда йӧзлы университетын”

	морт
	223
	450
	500
	550
	600
	650
	700

	12.
	 Олӧма граждана лыд, кодъяс уджалӧны олысьясӧс уджӧн могмӧдӧм кузя социальнӧй мероприятиеяс серти квотируйтӧм уджалан местаясын

	морт
	571
	570
	570
	570
	570
	570
	570

	13.
	Олӧма граждана лыд, кодъяс босьтісны компьютернӧй тӧдӧмлун
	морт
	1194
	1300
	1500
	1600
	1700
	1800
	1900

	5. Канму да аспом уджъёртасьӧм сӧвмӧдӧмын да олӧма гражданаӧс социальнӧя могмӧдӧм кузя абу коммерческӧй ӧтйӧза организацияяслысь удж паськӧдӧмын отсӧг сетӧм 


	14.
	Канму да аспом уджъёртасьӧм кузя збыльмӧдӧм проектъяслӧн пай став артыштӧм проект лыд серти
	прӧчентъяс
	-
	-
	100,0
	100,0
	100,0
	100,0
	100,0


VII. Юрнуӧдан да контроль система

1. Коми Республикаса йӧзлы отсӧг сетан агентство лоӧ Уджтас закажитысьӧн  (водзӧ – Уджтас закажитысь).

Уджтас збыльмӧдысьясӧн лоӧны Коми Республикаса йӧзлы отсӧг сетан агентство, Коми Республикаса йӧзӧс велӧдан министерство, Коми Республикаса культура министерство, Коми Республикаса экономика сӧвмӧдан министерство, Коми Республикаса йӧзлысь дзоньвидзалун видзан министерство, Коми Республикаын пытшкӧс делӧяс министерство (сёрнитчӧмӧн), Коми Республикаса печать да юӧр сетан агентство, Коми Республикаса эмбур агентство, Коми Республикаса спорт да мортӧс ёнмӧдан агентство, Коми Республикаса олысьясӧс уджӧн могмӧдӧмӧн веськӧдланін, меставывса асвеськӧдлан органъяс (сёрнитчӧмӧн), Войнаса, уджвывса, Вооружённӧй вынъясса да инӧд видзан органъясса ветеранъяслӧн (пенсионеръяслӧн) Коми республиканскӧй ӧтйӧза организация (сёрнитчӧмӧн)  (водзӧ – Уджтас збыльмӧдысьяс).

2. Уджтас збыльмӧдысьяс:
1) могмӧдӧны уджтас мероприятиеяс збыльмӧдӧм вылӧ сетан Коми Республикаса республиканскӧй сьӧмкудйысь сьӧмӧн колана ногӧн вӧдитчӧм;

2) быд во урасьӧм тӧлысь 1 лунӧдз лӧсьӧдӧны да вынсьӧдӧны Уджтас мероприятиеяс збыльмӧдан план-график кадсӧ да кывкутысь збыльмӧдысьяссӧ индӧмӧн;

3) нуӧдӧны Уджтас мероприятиеяс збыльмӧдӧмлысь мониторинг; 

4) лӧсьӧдӧны да сетӧны Уджтас закажитысьлы Уджтас збыльмӧдӧм йылысь отчёт курируйтана туйвизьяс юкӧнын форма серти, мый урчитӧма Уджтас закажитысьӧн, медводдза квартался, медводдза во джынся, ӧкмыс тӧлысся кывкӧртӧдъяс серти – отчётнӧй кадколаст бӧрся тӧлысьлӧн 10 лунӧдз, вося кывкӧртӧдъяс серти – отчётнӧй бӧрся волӧн урасьӧм тӧлысь 10 лунӧдз;

5) кор артмӧ коланлун вежны Уджтас мероприятиеяс, сетӧны Уджтас закажитысьлы вӧзйӧмъяс, медым пыртны вежсьӧмъяс Уджтасӧ положениеяссӧ индӧмӧн, кутшӧмъяс корӧны вежсьӧмъяссӧ, шуӧм бала формаӧн гижӧда гӧгӧрвоӧдӧмӧн да индӧм вежсьӧмъяс примитӧм вӧсна артмӧм рӧскодсӧ сьӧм да экономика боксянь подулалӧмӧн.

3. Уджтас закажитысь:

1) координируйтӧ Уджтас збыльмӧдӧм кузя удж;

2) Уджтас збыльмӧдӧм йылысь Уджтас збыльмӧдысьяслӧн сетӧм отчётъяс вылӧ подуласьӧмӧн нуӧдӧ Уджтас збыльмӧдӧмлысь ӧтувъя мониторинг да лӧсьӧдӧ Уджтас збыльмӧдӧм йылысь своднӧй отчёт;

3) Уджтас збыльмӧдысьясӧн Уджтасӧ вежсьӧмъяс пыртӧм йылысь вӧзйӧмъяс подув вылын дасьтӧ урчитӧм пӧрадок серти Уджтасӧ вежсьӧмъяс пыртӧм йылысь Коми Республикаса Веськӧдлан котырлысь шуӧм бала;

4) видзӧдӧ Уджтас збыльмӧдӧм бӧрся.

Вуджӧдіс Кузнецова Н.А., 34 567 пас
1

